INGENIEUR

Ingenieur soek 'n wiel wat draai

Of minstens iets wat fluit en kook,

beter hoe groter die lawaai,

of as mens daarmee mampoer kan stook !

Vra hom nie om te skryf

miskien sal hy nog wil reken.

Verslae is om hom weg te dryf,

Baie liewer wil hy teken.

Die jonges speel die rekenaar,

Die oues nog skuiflineaal.

Veiligheidsfaktor hou hom uit gevaar

duimsuig deel van van hul taal .

By partytjies is hy aan die brand

steek daar 'n dop of drie,

bespreek probleme van die hele land,

net jammer niemand luister nie.

Hulle vorm 'n unieke koor

Dalk 'n splintenuwe spesie.

Verstaan mekaar die wêreld oor

Sênou hul was nooit gewees nie ?!

